
KOMITETI I KOSOVES NE
BASHKEPUNIM ME ORGANIZATAT E
TJERA POLITIKE (1925 - 1939)

|, BV

Veprimtaria shuméplanéshe e
Komitetit t&€ Kosovés dhe raportet e
tij me organizatat e tjera politike né
mérgim deri né Luftén e Dyté
Botérore, me sa jemi né€ dijeni, ende
nuk jané béré objekt i nj€ studimi ose
i njé monografie t€ veganté. Ka njé
lloj heshtjeje a ngurrimi pér té
véshtruar shndérrimet e pandérprera
té késaj organizate né€ raport me
rrethanat e krijuara rishtas dhe
specifikat pérkatése t&€ kohés.

Sigurisht jané kryer studime
serioze pér Komitetin “Mbrojtja

Kombétare e Kosovés”, deri né fund té vitit 1924, si dhe pér
udhéheqés té shquar té 1évizjes sé organizuar kosovare, t€ shtrira
né harkun kohor té viteve 1918-1939 dhe mé pas. Mund té
pérmendim pér kontributin e tyre studiuesit Hakif Bajrami, Limon
Rushiti, Lush Culaj, Kristaq Prifti, Zamir Shtylla, Pajazit Nushi,
Tahir Abdyli, Ajet Haxhia, Yzber Hoti, Marenglen Verli, Myslym

Islami, Pal Dogi etj.

Por ende, burimet e t&¢ dhénave pér Komitetin e Kosovés,
sidomos ato té veté Komitetit pér periudhén 1925-1939, nuk jané
studiuar miré'. Pér shumé faktoré, si brenda e jashté vendit, ato
Jjané paré€ né ményré sipérfaqésore, madje, mund té themi, qé
kéto burime nuk jané as té shumta, as té pérqendruara. Problemi
1 burimeve arkivore pér organizatat politike né emigracion, ose té
pa legalizuara nga geverité pérkatése, nuk &shté vetim shqiptar.
Al géndron pérballé gjithé historiografisé evropiane e mé tej. Kjo
edhe pér faktin se né thelb informacioni nuk &shté i bollshém.
Kéto organizata kané punuar s¢ shumti té vézhguara nga policité
vendase dhe nga shérbimet e huaja té vendeve té tjera. Shpesh
né ilegalitet kan€ humbur né raste té caktuara lidhjet mes
ané€taréve, ¢cka ka guar né zhdukjen e shumé dokumenteve, gé do
t€ ndrigonin mé miré ekzistencén dhe veprimtariné e tyre.

NEé kéto raste dalin mé né pah organet e shtypit, qé€ gjithsesi
japin njé€ informacion té réndésishém. Kryesisht né artikullin toné
jemi pé€rgendruar né revistén “Federata Ballkanike” (“La
Fédération Balkanique”) me seli n€ Vjené, (1924-1932), né
gazetén “Liria Kombétare” t&€ Gjenevés (1925-1935); n€ gazetén
“Kosova”, botuar n€ Kostancé t€ Rumanisé€ (1932-1933), si edhe
jemi konsultuar me literaturén pérkatése, krahas njé materiali té
pakét arkivor. Késisoj pretendimi yné&, nuk €shté i madh, madje
do ta quaja guxim ndérmarrjen e nj€ ekspozeje té tillé modeste.

Pér mendimin toné veprimtaria e Komitetit t&€ Kosovés né vitet
1925-1939 dhe bashképunimi me organizatat e tjera politike,
shqiptare a té huaja, ndahet né tri faza themelore, me
karakteristikat dhe vegorité e tyre pérkatése, té cilat do té
pérpigemi t’i parashtrojmé shkurtimisht mé poshté.

Nga Komiteti “Mbrojtja Kombétare e Kosovés”, né
Komitetin e Kosovés (1925 - prill 1927)
Me gjithé peripecité, ndérrimet jo thelbésore t€ emrit, periudhat
e pandriguara etj., duket se Komiteti i Kosovés, ka vepruar né

! P, Nushi, Né vend té parathénies, né librin e H. Bajramit, “Débimi dhe shpémgulja
e shgiptaréve né Turqi”, Prishting, 1996, £.33.

vazhdimési, deri né vitin 1939, dhe mé tej. Faza e par€ e
veprimtarisé sé tij né mérgim fillon me déshtimin e Revolucionit
t& Qershorit, dhjetor 1924, dhe largimin jashté vendit t€ opozités
demokratike té Nolit e té drejtuesve té tjeré t€ Komitetit “Mbrojtja
Kombétare e Kosovés”, pjesémarrés aktivé né kéteé 1évizje. Hasan
Prishtina, Bedri Pejani, Ibrahim Jakova e shumé t€ tjeré do té
pérgendroheshin né fillim né Bari e n€ Brindizi t€ Italis€ dhe shumé
shpejt, brenda janarit 1925, kryesisht n€ Vjen€, ndérsa nj€ pjesé
né Gjenevé?. Aty géndruan gjithashtu ish-kryetari i geverisé
demokratike Noli dhe grupe té ndryshme emigrantésh politiké
shqiptaré, nga e djathta né t& majté, por q€ i bashkonte géndrimi
kundérshtar ndaj regjimit aktual n€ Tirané.

Vjena né kété kohé karakterizohej nga njé situaté e elektrizuar
prej kundérshtive ballkanike. Njékohésisht ajo ishte njé nga
gendrat e 1évizjes komuniste botérore, ku gjendeshin gindra
veprimtaré té Internacionales Komuniste, s¢ bashku me shumé
grupime politike, me karakter kombétar, kryesisht t& popujve dhe
té minoriteteve té ndryshme né Jugosllavi, por dhe né vende té
tjera té Ballkanit. Tepér aktive ishte ambasada sovjetike né Vjeng,
me sekretar D. Golstein, i specializuar pér ¢éshtjet ballkanike’.

Pikérisht né Vjené, qé nga pranvera e vitit 1924, ishte krijuar
Komiteti i Organizatave Nacionale Revolucionare Ballkanike
(KNRB). Kétu bénin pjesé Organizatat e Brendshme Magedono-
Federale (ORIM), Komiteti Revolucionar i Thrakés Peréndimore,
Organizata Revolucionare Dobruxhiane (ORD) dhe né€ pranveré
1925 morén pjesé edhe Komiteti i Emancipimit Nacional Shqiptar
dhe Komiteti i Kosovés. Bashképunuan edhe Partia Fshatare
Kroate dhe federalistét malazezé®.

Si organ 1 KNRB-sé filloi botimin, né Vjené, nj€ heré né dy javé,
revista “Federata Ballkanike” (gershor 1924-1932) né teté gjuhé:
fréngjisht, bullgarisht, kroatisht, serbisht, shqip, greqgisht, rumanisht

? H. Bajrami, Bedri Pejani, Njé jeté dhe njé vdekje pér Shqipériné etnike (1885-
1946), Prishting, 1994, f.114.

3 V.C. Fisera, Communisme et Intégration supranationale: La Revue “La Fédération
Balkanique (1924-1932), né: “Revue d’histoire moderne et contemporaine”,
1987, T/XXXIV, Juillet-Septembre, {.497-499.

* Po aty, £.500.

dhe turqisht. Ajo u paraqit si njé publikim i pavarur, qé luftonte pér
vetévendosjen e popujve ballkaniké dhe federimin e tyre. Armiqté
e tyre u pércaktuan “imperializmi evropian” dhe “shovinizmi ballkanik
e kombétar*! Pikérisht Internacionalja Komuniste dhe ambasada
ruse n€ Vjené e mbéshtetén financiarisht kété revisté, ku u grupuan
dhe publikuan shkrimet e ideté e tyre grupet e majta shqiptare né
emigracion dhe Komiteti i Kosovés.

Komiteti i Kosovés hyri né lidhje me kéto qarge qé né dhjetor
1924 né Itali, mé& pas né janar 1925 né Vjené. Bedri Pejani ka
deklaruar se, qé€ né gershor 1924, kur ishin hedhur bazat e KNRB-
s€, ishte pérqafuar platforma e bashkimit t&¢ Kosovés me
Shqipéring, si njé shtet, brenda njé Federate Ballkanike té
ardhshme®. Ishte ky qéndrim, né mbéshtetje té 1évizjeve nacionale
t€ popujve té shtypur, t€ veté ¢é€shtjes shqiptare, faktori kryesor
qé€ pércaktoi pjesémarrjen e Komitetit t&¢ Kosovés né KNRB;
gjithashtu ishte pranimi i kétij opsioni nga organizata e Komitetit
Nacional Revolucionar (KONARE), me né krye Nolin, gé ¢oi né
bashképunime t€ gjata dhe t&€ ngushta, me Komitetin e Kosovés.

Pérfagésuesi 1 ish-opozités demokratike né Shqipéri, Fan Noli
e té€ tjeré, gjithashtu, me t€ vajtur n€ Vjené€, morén takime me
elementé t€ 1€vizjes s€ majté€ ndérkombétare. Njé takim 1 till€ u
zhvillua pikérisht né€ janar t€ vitit 19257. N€ kéto rrethana, Komiteti
i Kosovés, gé herét bashképunoi né krijimin e KONARE-sé&, duke
marré pjesé sinjé€ bllok politik, me identitetin e tij pérkatés, por jo
té proklamuar hapur. Né fakt KONARE-ja, e krijuar né€ mars
1925, ishte mé shumé njé koalicion i grupimeve t€ ndryshme
politike,-ku u pérfshiné demokraté liberal€é, demokraté
revolucionaré, komunisté, té djathté, nacionalisté etj. Ky grupim
a koalicion veproi si i tillé, me gjithé zigzaget e veta, deri né
deklaratén e 24 prillit 1927. Mg vong u larguan shumé elementé
dhe grupime kundérkomuniste. Rrjedhojé e aleancés sé Komitetit
té Kosovés me KONARE-né&, dhe e t&€ dyjave me KNRB-ng,

5 “La Fédération Balkanique”, nr. 1, 15 gershor 1924; V.C. Fisera, artikull i
pérmendur, £.497.

¢ H. Bajrami, Bedri Pejani..., £.132.

7 M. Islami, Ali Kelmendi, Tirang, 2000, £.93, 96.

ishte programi i KONARE-sg, i shpallur mé 5 maj 1925 dhe i
botuar né gazetén “Liria Kombétare”, n€ korrik 1925.

Ndér katér pikat e njohura té saj, pér shndérrimet politike dhe
ekonomike né Shqipéri, me karakter demokratik, revolucionar,
njéra ishte “rivendikimi i kufijve etniké té€ Shqipéris€”®, pra
bashkimi i té gjitha trojeve etnike shqiptare n€ njé shtet t€ vetém,
ndonése nuk formulohej, si i tillé, n€ ményré t€ drejtpérdrejte.
Nuk pércaktohej hapur as pjesémarrja e Shqipéris€ n€ Federatén
Ballkanike, ¢ka rezulton se ishte pranuar nga té dyja organizatat,
né bisedimet e pérparshme me KNRB.

Programi i 5 majit 1925 pérbénte né fakt platformén aktuale
té Komitetit t&€ Kosovés. U pércaktuan strategji e taktika t€ reja,
né vazhdimeési té Komitetit t&€ Kosovés, kur ishte e domosdoshme
t€ gjendeshin aleaté si né gjirin e mérgatés politike shqiptare, edhe
né mérgatén politike kombétare t€ popujve té tjeré ballkanas, si
dhe né institucione a organizata ndérkombétare. Kjo pér disa
arsye. S¢ pari, Komiteti i Kosovés vepronte né€ kushte t€ rénda
né emigracion, larg Kosovés e shtetit shqiptar. Né Kosové lévizja
e armatosur ¢lirimtare ishte né rénie, ndérsa n€ Shqipéri po
konsolidohej dita-dités pushteti i Ahmet Zogut. N€ vazhdén e nj€
politike pragmatiste, atij 1 interesonte, sé pari, geté€sia dhe rendi
né vend, si dhe njé politiké e ekuilibruar me geveriné jugosllave.
Gjithashtu Ahmet Zogu ishte né€ kérkim t€ mbéshtetjes s€ Fuqive
té Médha, té cilat kérkonin njé status quo né Ballkan dhe pér
rrjedhojé nuk mbéshtetnin 1€vizjet nacionaliste né€ Ballkan, pér
meé tepér ato lévizje g€ synonin ndryshime té kufijve dhe sillnin
ndérlikime té tjera politike, qofté dhe mbi bazén e zbatimit
demokratik té parimit té€ vetévendosjes s€ popujve.

Né kété klimé né Shqipéri ishte e pamundur, madje e ndaluar,
veprimtaria e Komitetit t&€ Kosovés; kreré t€ njohur t€ Komitetit
“MKXK?”, si Bajram Curri, Zija Dibra etj., ishin vraré né€ pérpjekje
me forcat geveritare, ndérsa té tjeré né emigracion figuronin ng .
listat e kundérshtaréve politiké, ishin t€ dénuar, ose u ndalohe;j
hyrja né Shqipéri.

8 “Liria Kombétare”, nr. 1, 29 korrik 1925. Programi i KONARE-sé.

Sé dyti, Komiteti i Kosovés dhe KONAR-ja e kishin té véshtiré
té€ bashképunonin gjerésisht me disa grupime politike
kundérzogiste, t€ krijuara né mérgim, si “Bashkimi Kombétar” e
“Grupi 1 Zarés”, qé€ kishin krijuar lidhje dhe sponsorizoheshin, i
paringa Jugosllavia dhe 1 dyti nga Italia fashiste. Sé treti, Komiteti
1 Kosovés, né kéto kushte pati nevojé t& domosdoshme pér aleaté
t€ jashtém, pér mbéshtetje politike, morale e financiare. U synua
té mos merreshin financime nga shtete té veganta, por nga
organizma ndérkombétaré, sig ishte dhe KNRB-ja, mbéshtetur
nga seksioni ballkanik i Kominternit dhe nga veté Kominterni. Ky
bashképunim u ofrua dhe pothuajse mbeti alternativa e vetme
pér Komitetin e Kosovés, qé u pérpoq ta shfrytézojé sa mé shumé,
né dobi té interesave kombétaré.

Sigurisht g€ ky bashképunim e pati njé gmim. Politika e seksionit
ballkanik t&€ Kominternit ishte pérpjekja pér t€ térhequr mbas vetes
pérfagésues t€ organizatave politike t&€ “kombeve té€ shtypura”,
né lidhje me géllimet e nj€ lufte t€ pérbashkét kundér kapitalizmit,
té pérkrahjes s€ revolucionit proletar, té rritjes s€ ndikimit t&
Bashkimit Sovjetik dhe, ndér t€ tjera, me ané t€ tyre t€ jepej
ndihmesa pér ¢bllokimin e izolimit t€ tij. Pikérisht n€ Vjenég, né
kuadér té késaj politike, né shtator 1925 u zhvillua Kongresi V 1
Internacionales Komuniste. Rezoluta mbi ¢éshtjen kombétare né
Jugosllavi impostoi linjén e separatizmit t€ nacionalistéve joserbé.
Ndérhyrja e Stalinit né mars 1925 kishte lejuar t€ béhej njé ndarje
opsionale pér t€ gjithé nacionalistét, pérve¢ Maqedonisé, drejtimi
i sé cilés nga PK Jugosllave ishte pikérisht né dobi té€ Federatés
Ballkanike’.

Njé ndér karakteristikat kryesore té Komitetit t€ Kosovés €shté
fakti se, megjithése jo zyrtarisht, qé né fillimet e vitit 1925, né
kontaktet e bisedimet e zhvilluara me grupimet politike shqiptare
dhe me ato ballkanike, ai u paraqit si vazhdues i Komitetit “MKK”,
pérkatésisht si pérfaqésues i popullsisé shqiptare né Kosové, né
Magedoni e né Mal té Zi. N& kété ményré u trajtuan edhe njé
séré shkrimesh né revistén “Federata Ballkanike”. N& janar 1925,

9 V.C. Fisera, artikull i pérmendur, £.499-500.

né njé artikull pér luftén politike né Shqipéri, grupi kosovar vegohe;j
si ndér mé té spikaturit né bllokun opozitar t€ pranverés 1924 né
Shqipéri'®. Né shkurt 1925, né njé shkrim redaksional t€ Zija
Dibrés, theksohej se ai preferoi mé miré “aksionin revolucionar
té Komitetit t& Kosovés, sesa kolltukét qeveritaré™"'.

Komiteti i Kosovés doli publikisht, né maj 1925, me njé€ thirrje
drejtuar popullit kosovar. Atje béhej, fillimisht, paraqgitje e historisé
kombétare, e rolit t& popullsisé kosovare né krijimin e shtetit shqiptar
dhe paragitej pozicioni aktual i késaj popullsie, i pércaktuar sinjé
“jeté ferri”. “Fati dredhoi edhe njé heré, - thuhe; aty, - por vuajtjet
nuk shkuan hug, se u krijua njé Shqipéri e liré dhe rreth saj'u
pérmblodhén krejt shpresat tona pér njé Kosové t€ librueshme”.
MEé tej, pasi mbahej géndrim kritik ndaj regjimit né€ Shqipéri, 1 béhej
thirrje gjithé kosovaréve, gé t€ pérmblidheshin “rreth ides€ s€ nalté,
pér té cilén Bajram Curri, kreu ma i nalt i Komitetit t"Yné, luftoi
dhe vdiq... Popujt duhet ta kené lirin e tyne, - nénvizonte thirrja, -
pra Kosova do té lirohet dhe bashké me Shqipnin tjetré do ta gzoi
indipendencén e vérteté kombétare...”'2,

Nga kjo thirrje dalin disa konkluzione. Ajo pati si autor Komitetin
e Kosovés, qé shpallej pasardhés i Komitetit “MKK?”, dhe u
paraqit né emér té€ popullsisé shqiptare t€ Kosovés. Eshté
interesant se gendér e veprimtaris¢ s¢ Komitetit tani shpallej
Kosova, mbasi né fund té thirrjes shénohej: Kosové, maj 1925.
Me kété dokument, Komiteti, tashmé jashté Shqipéris€, doli pér
heré té paré me emértim dhe program t€ ri, ku kérkohe;j liria e
Kosovés dhe bashkimi i saj me Shqipériné. Edhe kété heré
vérejmé se Komiteti u paraqit publikisht si njé organizaté mbi
baza kombétare, irredentiste dhe demokratike, duke dénuar
situatat politike shtypése ndaj popullsisé kosovare né Jugosllavi
dhe politikén e regjimit aktual né Tirané. Né kété thirrje, dhe né
materialiet e tjera, ashtu si né Programin e KONARE-sé€, nuk u
publikuan as teza e pjesémarrjes sé shtetit t& bashkuar t€ ardhshém
shqgiptar né Federatén Ballkanike, as parulla dhe géndrime

19 “La Fédération Balkanique”, nr. 10, 10 janar 1925, f.129.
' Po aty, nr. 14, 15 shkurt 1925.
2 Po aty, nr. 24, maj 1925, £.331-332. Thirrja e Komitetit t& Kosovés.

ideologjizuese t& majta, né favor t& Bashkimit Sovjetik. Gjithashtu,
megjithé bashképunimin e ngushté, KONARE-ja dhe Komiteti i
Kosovés u paraqitén né ményré individuale pérpara opinionit politik
shqiptar dhe atij ndérkombétar.

Ideja e Federatés Ballkanike do t& pérkrahej si né faget e
revistés me kété emér, edhe né gazetén “Liria Kombétare”, nga
pérfagésues e anétaré t&¢ KONARE-sé, por jo nén siglén e saj.
Né shkurt 1925, Kosté Boshnjaku, njéri ndér pjesétarét e rrymés
komuniste né emigracion, né artikullin “Shqipéria né Federatén
Ballkanike”, jepte mendimin se ajo duhej t€ kishte patjetér pér
bazg lirin€ e t€ gjithé popujve t& Ballkanit, se kjo federaté duhej t&
ndahej né republika t€ veganta, aq sa do té ishin kombet qé& e
déshironin. Sipas tij, Republika Shqiptare do t& kishte Kosovén
dhe Caméring, t€ cilat kishin shumicé kompakte shqgiptare t&
popullsisé, se Federata Ballkanike do ta zgjidhte ¢éshtjen
pérfundimisht, po ashtu dhe do t&€ ndértonte “miqgésiné dhe
véllazérin€ me popujt ballkaniké”"3.

Eshté interesante se ndérkohé né Vjené, né fillimet e vitit 1925,
pérpara krijimit t¢ KONARE-sé dhe shpalljes sé¢ Komitetit té
Kosovés, vazhdonte t€ njihej organizata “Komitetet e Bashkuara
t€ Shqiptaréve Irredenté” (apo té pagliruar), krijuar né Shqipéri
mé 26 shtator 1924, me mbéshtetjen e geverisé sé Nolit, ¢ka
déshmonte pér vazhdimésiné€ e aleancés midis tyre. Ky Komitet
meé 26 shtator 1924 kishte paraqitur njé promemorie té re prané
Lidhjes s€¢ Kombeve me firmat e Hasan Prishtinés, Bedri Pejanit
dhe Bajram Currit'4. Gazeta “Liria Kombétare”, mbasi e ribotonte
promemorien né fjal€, paraqiste edhe njé€ memorandum, t€ quajtur
té dyté, drejtuar Presidentit t&€ Asambles€ s€ Gjashté t€ Lidhjes
sé¢ Kombeve, mé 25 shtator 1925, né Gjenevé. Ai éshté firmosur
nga Bedri Pejani, si pérfagésues i “Komiteteve t€¢ Bashkuara té
Shqiptaréve Irredenté”.

NE vijim té€ promemories sé paré theksohej se Jugosllavia kishte
sulmuar Shqipériné, se ishin vraré “liderét kryesoré” t€ “komiteteve

13 Po aty, nr. 15, 25 shkurt 1925. K. Boshnjaku, Shqipéria né Federatén Ballkanike,
£.201-202.
4 M. Verli, Kosova né fokusin e historisé, véll. 1, Tirang, 2000-2002, f.157.

tona”, se shumé té tjeré kishin shkuar né emigracion a ishin
pérndjekur mé voné etj. Aty vihej theksi n€ gjendjen e shqiptaréve
né Jugosllavi, né emigrimin e detyruar t€ tyre drejt Turqisé, né
shkatérrimin e organizatés legale shqgiptare t&¢ Xhemijetit etj., né
kuadér té géllimeve té€ geverisé jugosllave pér ndryshimin e
fizionomisé etnike t& popullsisé shqiptare. Né fund kérkohe;j
mbéshtetje, duke nénvizuar, se me ngritjen e kétyre problemeve,
ata “pérmbushnin ... njé mision t& tyre, duke ndjekur rrugén
pagésore dhe legale”".

Komiteti i Kosovés né vitet 1925-1926, dhe me voné, 1
ndérgjegjshém se bashkimi me Shqipériné dhe krijimi i Federatés
Ballkanike ishin té largéta, né mos njé éndérr, u pé€rpoqén gé té
krijonin lidhje né Kosové e né shtetin shqiptar, si edhe me grupime
té shumta kosovare né diasporé, té merrnin sa mé shumé
informacione mbi gjendjen né vend etj. S& bashku me KONARE-
né, mbéshtetur nga KNRB dhe komitetet revolucionare ballkanike
brenda tij, u shfrytézua ¢do rast pér té sensibilizuar faktorin
ndérkombétar gé té frenohej sa té ishte e mundur terrori shovinist
serb mbi popullsiné kosovare, shpronésimi dhe shpémgulja e detyruar
masive e saj etj. Gjaté késaj periudhe, si né revistén “Federata
Ballkanike” dhe né gazetén “‘Liria Kombétare”, u botuan, gjithashtu,
shumé artikuj, analiza, t€ dhéna e fakte konkrete, pér vazhdimésiné
e politikave shoviniste jo vetém serbe, por edhe greke mbi popullsin€
shqiptare né trojet shqiptare jashté shtetit amé.

Komiteti i Clirimit té Kosovés
(24 prill 1927 - 1930)

Faza e dyté e veprimtarisé sé¢ Komitetit t&¢ Kosovés dhe e
bashképunimit té saj me organizatat e tjera politike jasht€ vendit
nis nga pranvera e vitit 1927, pikérisht me deklaratén e pérbashkét
t& Komitetit t& Clirimit Nacional (KCN) dhe t€ Komitetit t& Clirimit
té Kosovés (KCK), mé 24 prill 1924.

Deklarata fillimisht bénte njé paraqitje t&€ gjaté historike e

15 “Liria Kombétare”, nr. 10, 7 tetor 1925. Memorandum drejtuar Lidhjes sé
Kombeve nga KB té Sh. Irrendenté.

politike dhe mé pas kritikonte politikat shoviniste serbe e greke
ndaj popullit shqiptar. Térhigej vémendja pér situatén né trojet
shqiptare n€ Jugosllavi e né Greqi dhe kritikohej Lidhja e Kombeve
g€ nuk ishte angazhuar seriozisht pér té siguruar té drejtat e
pakicave shqiptare. Aty theksohej se duhej béré “njé puné mé
metodike, mé e organizuar dhe e koordinuar me lévizjen liberatore
te t€ gjithé popujve ballkaniké té shtypur”, té mbéshteteshin né té
gjithé faktorét ndérkombétaré “té pérparuar né té gjithé botén”,
se kishin miq, organizata kombétare liberale ballkanike dhe
punétorét e Evropés, “qé ishin ¢liruar dhe po gliroheshin nga
imperializmi” etj. Detyra mé e larté dhe mé e zorshme u quajt
“lévizja e popullit shqiptar, g€ duhej té ecte krahas popujve té
tjeré t&€ Ballkanit”.

Programi mbas késaj paragqitjeje kishte disa pika. Né pikén e
paré kérkohej qé populli shqiptar, 1 “gliruar nga dominata e huaj,
duhe;j té béhej zot 1 fateve té tij, n€ kufijté e tij etniké, né€ njé regjim
republikan, ... me t& vértet€ demokratik™. Né& pikén e dyté dhe t&
treté, sipas deklaratés, fuqia politike, duhej t€ ishte né€ duart e
popullit punétor, dhe jo “né€ duart e njé oligarkie bejlerésh feudalé”.
Shtrohej detyra, qé€ toka kombétare duhej t€ ishte “mall i popullit
punétor”. Né pikat e tjera pércaktohej si themelore lidhja
véllazérore me popujt e tjeré té Ballkanit, pér t€ themeluar
Federatén Ballkanike, si njé “lidhje popujsh t€ lirg, ... né kufijté e
tyre etniké”. Deklarata éshté firmosur pér Komitetin e Clirimit
Nacional nga Fan Noli, Lano Borshi, dr. Omer Nishani, Kosté
Boshnjaku, dr. Nush Bushati dhe kapitan Azis Cami. Pér Komitetin
e Clirimit t&¢ Kosovés kané firmosur Bedri Pejani, Qamil Bala
dhe dr. Ibrahim Jakova'®.

Me shpalljen e kétij dokumenti shénohen disa ndryshime t&
réndésishme pér Komitetin e Kosovés dhe KONARE-né. S€ pari,
pér heré té paré kéto organizata u shfagén publikisht né njé
bashképunim té hapur pér ¢lirimin e trojeve etnike, pér bashkimin
e tyre né njé shtet shqiptar dhe pér pjesémarrjen e tij né Federatén

16 Arkivi Qendror i Shtetit i Republikés sé Shqipérisé, (mé tej: AQSh), Fondi 44§,
viti 1927, dos. 41, fl.1. Deklaratg, dt. 24.4.1927; “La Fédération Balkanique”,
nr. 68, viti 1927, £.1334-1336.

Ballkanike. Sé dyti, u paraqitén si dy organizata t&€ miréfillta
revolucionare. Né kété kontekst ndérruan edhe emrat, n€ KCN
dhe né KCK. Sé treti, ¢lirimi 1 Kosovés dhe i viseve té€ tjera
shqiptare, bashkimi i Republikés Shqiptare, q€ do t€ krijohej né
njé federatén ballkanike, dhe shndérrimet e tjera politike, shoqérore
dhe ekonomike u shtruan si ¢éshtje pér zgjidhje, né€ lidhje t€ ngushté,
me “¢lirimin” shogéror, apo me pérmbysjen e regjimeve aktuale
politike né€ kéto vende, n€ kuadrin e njé revolucioni shogéror e
politik botéror antiimperialist. S€ katérti, me kété deklaraté filloi
faza e hapur e ideologjizimit dhe e sovjetizimit t€ tyre. U pércaktuan
gjithashtu si aleaté t€ jashtém l€vizja punétore e fshatare botérore,
organizatat demokratike, pacifiste dhe antiimperialiste, duke
shprehur garté orientimin nga lévizja komuniste botérore dhe
Bashkimi Sovjetik, g€ nuk pérmende;j, por nénkuptohe;.

Ky proces shénonte fillimin e kufizimit ose, mé sakté té
eliminimit t€ nj€ lloj pavarésie né€ dukje gé kishin mé paré kéto
komitete, konform politikave t€ reja t€ Bashkimit Sovjetik né
Ballkan. Ky géndrim, diktoi dhe organizatat e tjera nacionale
revolucionare né€ mérgim. U ofrua hapur si zgjidhje né€ ¢é€shtjen
kombeétare tipi 1 shtetit sovjetik, kur ndérkohé u shpall beteja pér
njohjen diplomatike t€ Bashkimit Sovjetik, g€ duhe;j t€ mbéshtetej
nga popujt “punétoré” dhe “t€ shtypur”. Né periudhén shtator
1927 - shkurt 1932, revista “Federata Ballkanike”, nén két€ trysni
pati nj€ klimé té€ majté drejt njé sektarizmi té€ ri komunist, duke
pasur si prioritet mbrojtjen e pakushtézuar té shtetit sovjetik, me
¢mimin e margjinarizimit t€ 1évizjeve nacionale. Né shtator 1927,
ajo afirmonte se Partia Komuniste Jugosllave, ishte “e vetmja qé
mbronte ¢éshtjen e minoriteteve dhe t€ popujve”. Né kété vazhdg,
mé 10 tetor 1927 né Moské u mbajt Kongresi 1 Miqve t&€ Bashkimit
Sovjetik, ku delegati magedonas Vllahov, Fan Noli e té tjeré do té
shpreheshin né emér t€ popujve t€ shtypur t&€ Ballkanit'’.

Ky orientim i diktuar solli shumé dilema e konsekuenca edhe
né gjirin e KCN-sé e t&¢ KCK-sé. Eshté fakt se mbas késaj
deklarate nga KCN-ja u larguan shumé anétaré me prirje liberale,

7 V.C. Fisera, artikull i pérmendur, £.505.

139




t€ moderuar e t€ djathté. Ka té dhéna pér debate ideologjike edhe
mes drejtuesve t&€ deklaruar t&¢ Komitetit t& Clirimit t& Kosovés
dhe segmenteve té tjera té tij, si Hasan Prishtina etj., 1 cili,
megjithése nuk figuronte ndér drejtuesit publiké té tij, sigurisht qé
ishte ndér mé aktivét. Por, pavarésisht nga bindjet, bashkédyzimit
t€ elementéve a segmenteve t& ndryshme qé e pérbénin até, duket
se n¢ Komitetin e Clirimit t& Kosovés né até periudhé ka
mbizotéruar e ka gené né plan té paré ¢éshtja e Kosovés. Mbase,
né marréveshje me grupin aktual drejtues, personalitete té tjera
kané qéndruar e vepruar né hije, pér té krijuar lidhje e hapésira t&
reja bashképunimi, me garqe, me organizata a me institucione té&
djathta ose jo, por té rreshtuar né bllokun kundérkomunist.

Mbas késaj deklarate, KCK-ja u pérpoq té rrité mé tej
propagandén pér sensibilizimin e faktorit ndérkombétar ndaj
¢éshtjes sé Kosovés. Né revistén “Federata Ballkanike” u botuan
Jo pak intervista me personalitete drejtuese té tij, si me Bedri
Pejanin, Ibrahim Jakovén, Qamil Balén etj., artikuj t& shumté té
Fan Nolit, t&¢ Bedri Pejanit, t&¢ Kosté Boshnjakut, t& anétaréve té
komiteteve t& tjera nacional-revolucionare ballkanike etj. Ndérkohé
KCK-ja sé€ bashku me KCN-né, por me emértimin “Komiteti i
Emancipimit t€ Popullit Shqiptar” (KEPSh), me té njétét drejtues,
si Noli etj., morén pjesé né disa thirrje, kujtesa e promemorje, si
anctare t€ KNRB-s€. Nj€ ndér kéto ishte kujtesa pér gjendjen e
popujve té shtypur t€ vendeve ballkanike, paraqitur né Kongresin
III t€ Minoriteteve Nacionale, né€ Gjenevé, mé 22-24 gusht 1927.
Ndér té tjera, n€ kété kujtesé térhigej vémendja pér gjendjen e
rénduar t€ pakicave mbas Luftés I Botérore, sidomos né “popujt
e shtypur t€ Ballkanit”, ku ishin krijuar “situata t€ padurueshme”,
g€ réndonin edhe mbi popullsin€ kosovare e até came né Greqi,
“ku fajtor€ ishin geverité jugsllave dhe greke”. Né fund, si mundési
e zgjidhjes nacionale t€ Ballkanit, shtrohej pikérisht konstituimi i
Republikés Federale Ballkanike!®.

Gjaté vitit 1927 u €shté béré thirrje disa personaliteteve e

'8 “La Fédération Balkanique”, nr. 74/75, viti 1927, f.1444-1448. Memoire sur la
situation des peuples aprimés des Balkans.

organizatave té€ quajtura “miq t€ liris€ dhe t€ indipendencés” té
“popujve té shtypur”, t& hartuara né kété rast vetém nga KCK-ja
e KEPSh-ja. Thirrja e paré éshté paraqitur né gusht 1927. Mbasi
flitej pér gjendjen e popullsisé shqiptare né Kosové e né Caméri
evidencohej rreziku italian né Shqipéri dhe u béhe;j thirrje pér
ndihmé “partizanéve té progresit”, né lufté pér emancipimin e
popullit shqiptar, “pér ¢lirimin nga shtypésit e huaj dhe t&
brendshém”, “pér realizimin e njé Shqipérie t&€ bashkuar dhe t€
e

Komiteti i Clirimit té Kosovés, sé bashku me KEPSh-in, dhe
komitetet e tjera ballkanike kané shprehur gjithashtu protestén
dhe solidaritetin e tyre pér situatat e véshtira e shtypése t€ popujve
e pakicave té tjera né Jugosllavi. Né tetor 1928 kéto komitete,
Organizata Revolucionare Magedone e Bashkuar, Komiteti
Revolucionar i Thrakés Peréndimore dhe Organizata
Revolucionare Dobruxhiane i drejtuan njé thirrje popullit kroat
dhe “masave té shtypura t€ Preganévé”, me rastin e vrasjes né
Parlementin serb té Stefan Radigit, kryetar i Partis¢ Fshatare
Kroate, kundérshtar i politikés represive serbe. Ndér té tjera, aty
u bé thirrje e hapur pér bashkimin e t&€ gjitha organizatave
revolucionare té té gjitha Ballkanit dhe t& t& gjith€ botés rreth
shtetit, q&, sipas saj, “kishte realizuar principin e auto-
determinacionit té& popujve té€ Rusisé Sovjetike”*.

KCK-ja, pér té propaganduar ¢éshtjen e Kosovés, u detyrua
té shprehé njé sovjetizim té hapur e né rritje, dhe arriti ta b&jé t&
pranishme até, ta mbajé gjallé, mos ta linte né anale t€ mykura t&
diplomacisé botérore. Pér mé tepér, kur né krejt hapésirat shqiptare,
KCK dhe KCN ishin té vetmet organizata politike shqiptare, qé
shtruan jo vetém ¢éshtjen e ¢lirimit t& Kosovés, t€ zbatimit t& s¢
drejtés pér vetévendosje, por dhe pérgjithésisht ¢éshtjen shqiptare,
té lindur qé nga copétimi i Shqipérisé né Konferencén e Londrés
sé vitit 1913.

¥ Po aty, f.1469.
20«1 iria Kombétare”, 20 dhjetor 1928. Thirrje e Organizatave Nacionale
Ballkanike, tetor 1928.

Kthimi né Shqipéri, politika té reja (1930 - 1939)

Né fund té vitit 1928, mbas shpalljes s& monarkisé né Shqipéri,
né gjirin e KCK-sé u shfaqén ideté e para pér t’u kthyer né
Shqipéri. Gazeta “Liria Kombétare”, né dhjetor 1928 térhiqte
vémendjen, si duket, n€ kundérpérgjigje t€ polemikave té nisura,
se “irredentét mund té fitonin, vetém “mbi bazén e 1évizjes sé
pérbotshme té té€ shtypurve, t€ bashképunimit ballkanik”, se mbi
kété bazé ishin themeluar KCK dhe KCN”. Aty nénvizohe;j
vémendja se imperializmi italian € Musolini déshironin lufté pér té
pushtuar Shqipérin€, mé pas Jugosllaving e Ballkanin, se titulli
“mbret 1 shqiptaréve” mund t€ génjente vetém “naivét™?!.

Por tashmé, jo vetém segmentet e djathta t€ 1€vizjes kombétare
kosovare, por dhe veté krerét e KCK-sé€, nuk kishin shumé besim
te 1évizja komuniste botérore e ballkanike, te sovjetizimi i l&évizjes
nacionale e ballkanike né€ emigracion dhe te Partia Komuniste
Jugosllave. Ata, si duket, nuk e shihnin KNRB-né dhe seksionin
ballkanik t& Kominternit si partneré t€ vetém e kryesoré€. Pa 1
shképutur lidhjet, g€ nga fundi i vitit 1929, Bedri Pejani, dr. Ibrahim
Jakova e té tjeré béné kérkesé prané konsullatés s€ Mbretérisé
Shqiptare né Vjené, pér t€ pérfituar nga amnistia e geverisé
shqgiptare dhe pér t’u kthyer né Shqipéri. Bedri Pejani njé kérkesé
té tillé e ka paraqitur qé kur ishte né€ Madrid, n€ vitin 1929, dhe,
sipas déshmive té tij, ka mbérritur né€ Shqipéri n€ vitin 1930%.

Sipas burimeve arkivore, Ibrahim Jakova e kishte shogéruar
kérkesén me njé letér pér Muharrem Bajraktarin, shef i
xhandarmérisé shqiptare né administratén zogiste. Ajo €shté
pérséritur né maj 1930 edhe pér Asllan Bején, nipi i Bedri Pejanit,
pér Loro Gazllurin dhe pér Ali Kelmendin?*. Muharrem Bajraktari
sponsorizoi udhétimin e tyre. Por éshté e qarté se ishte qeveria
shqiptare qé pérballonte shpenzimet dhe jepte garancité pérkatése
pér rikthimin e tyre.

Sipas konsullatés shqiptare né Vjen€, né njé letér dérguar

2l Po aty.Irredentizma dhe Mbreti i Shqipérisé.

2 H. Bajrami, Bedri Pejani..., f.113.

2 4QOSh, Fondi 251, viti 1930, dos. 369, f1.1-2. Dokumenti dt. 2.6.1930, nr. 33/
3/Rez.

Ministrisé s€ Punéve t€ Jashtme shqiptare, Ibrahim Jakova do té
mbérrinte pérfundimisht n€ Shqipéri mé 19 korrik 1930. Né fund
té saj, jepej konkluzioni, se “u likuidua pérfundimisht Komiteti i
Kosovés,... kur t€ gjithé njé mbas njé&, po kthehen n€ Shqipéri”.

Shtrohen natyrshém pyetjet: A mori vértet fund ky Komitet?
Vallé a u kthyen krerét e tij, vetém né zbatim té direktivave té
Internacionales Komuniste?

Sigurisht &shté 1 dokumentuar fakti se Bedri Pejani e Ali
Kelmendi morén detyra t€ posagme prej saj, me arritjen e tyre né
Shqipéri né€ vitin 1930. Kjo &€shté pohuar nga Bedri Pejani®.
Gjithashtu, Ali Kelmendi, veprimtar i njohur i seksionit ballkanik
té Kominternit dhe 1 KCK-sé&, kishte marré detyra pér
popullarizimin e Bashkimit Sovjetik né€ Shqipéri pér krijimin e
PKSh-sé dhe pér krijimin e njé organizate revolucionare né
Kosové. Sipas burimeve arkivore bullgare, t€ hulumtuara nga
studiuesi Myslym Islami, Gjergj Dimitrovi ka informuar
Kominternin pér njé thirrje a trakt né gjuhén shqipe, dorézuar Ali
Kelmendit, titulluar “Cfaré kérkon dhe pér ké lufton Lévizja
Nacional-Revolucionare e Kosovés?”. Mé tej, Gjergj Dimitrovi
ndigte ¢do hap té Ali Kelmendit, i cili u pérpoq té realizonte detyrat
e marra pér Kosovén, por pa rezultat. Ai informonte né mars
1932, se “plani i punés sé€ Kosovés ishte 1 parealizueshém” dhe
kishte filluar t& punonte né fushén e themelimit t€ PKSh-s&?.

Njékohésisht shumé t€ dhéna flasin se Ali Kelmendi dhe kreré
té tjeré té Komitetit t€ Kosovés kané€ mbajtur lidhje té
vazhdueshme me njéri-tjetrin, me t€ rinjté€ e shumté kosovaré né
Shqipéri, me segmente me origjin€ kosovare t&€ diasporés, si né
Turgqi, Bullgari, Rumani etj. Kjo déshmon se Komiteti i Kosovés
ka vazhduar veprimtariné e vet, megjithése me zigzage dhe jo té&
dokumentuar né ményré té ploté. Pér mendimin tonég, krerét e
KCK-sé né emigracion, né njé kompleksitet t€ ri rrethanash
shqiptare, ballkanike dhe evropiane, vendosén té€ zhvendosnin

2 Po aty, f1.3. Letér e konsullatés shqiptare né Vjené, dt. 10.7.1930, nr. 42/11V/
Rez.

2 H. Bajrami, Bedri Pejani..., £.60, 130.

%6 M. Islami, vepér e pérmendur, Tirang, 2003, £.125, 133, 142.

gendrén e Komitetit né Shqipéri. Ata shfrytézuan sa direktivat e
Kominternit, dhe rrethanat e reja té krijuara né vend e né shtetet
fqinje, né kérkim té aleatéve té rinj dhe me synim t& hartimit t&
politikave té reja. Tashmé, si¢ e kemi analizuar mé lart, ishte rritur
zhgénjimi ndaj politikés s€ Kominternit pér ¢éshtjen kombétare
shqiptare, q€ duhej t€ vihej nén sqetullén e Partisé Komuniste
Jugosllave.

Né Kongresin e 16 té Partisé Komuniste Bolshevike, né vitin
1930, Stalini afirmoi qé& socializmi do t€ béhej nga shtetet-kombe,
t€ homogjenizuara, duke u konsoliduar si té tilla, deri né komunizmin
e largét. Ky model pérjashtonte ¢do strategji federaliste dhe vuri
njé barrieré absolute ndérmjet nacionalizmit dhe komunizmit. Kéto
trajtesa, né lidhje me rolin dhe vendin e 1€vizjes regjionaliste,
tronditén bazat e veprimtarisé s€ KNRB-s& dhe té veté
veprimtaris€ s€ revisté€s “Federata Ballkanike”, q& erdhi duke
réné gradualisht, deri sa u mbyll mé 19327,

Né kété kontekst, u zbehén né maksimum edhe shkaqet qé
guan né bashképunimin e méparshém aktiv t& KCK-sé€ me kéto
organizma.

Njé faktor tjetér, g€ ¢coi né€ zhvendosjen e Komitetit t€ Kosovés,
ishin zhvillimet brenda né Shqipéri. Me shpalljen e monarkisé€ u
vu re njé rritje e vémendjes sé geveris€ shqiptare pér ¢é€shtjen e
Kosovés e até shqiptare né pérgjithési. Ka déshmi g€ trupi
diplomatik shqiptar u porosit qé t€ krijonte lidhje dhe t€ mbéshteste
emigrantét kosovaré, se A. Zogu ka marré takim me Bedri Pejanin
e Ali Kelmendin dhe me mbérritjen e tyre né Shqipéri u ka ofruar
bashképunim, pér “hir té atdheut”, ndérsa né€ vitin 1933 ka pritur
edhe njé delegacion té 1€vizjes kosovare®.

Nga kéto fakte mund t&€ konkludojmé se né fillimin e viteve 30
u arrit njé aleancé e fshehté pér bashképunim midis Komitetit t&

Kosovés dhe qeverisé zogiste, megjithése fluide dhe jo e
dokumentuar miré. Si argument né favor té késaj ideje géndron
edhe roli i geverisé s& Zogut pér botimin e gazetés “Kosova” né

27 V.C. Fisera, artikull i pérmendur, £.506, 507. e
% M. Islami, vepér e pérmendur, £.149; 1. Hoti, Qéndrimi i diplomacisé italiane
ndaj Shqipérisé dhe shqiptaréve (1930-1941), Prishting, 1997, f.126.

Kostancé t€ Rumanisé, né maj 1932-qershor 1933. Kjo pérkonte
me mbylljen e revistés “Federata Ballkanike”, si domosdoshméri
e nj€ organi pér shtrimin e problemeve té lévizjes kosovare.
Zyrtarisht u theksua se “Kosova” ishte fryt i bashképunimit t&
emigrantéve patrioté kosovaré, gamé e té tjeré, dhe se do té luante
rolin € nj€ organizate gendrore, kur kjo t&¢ mungonte. Por t& dhénat
arkivore flasin pér rolin e vecanté té€ geverisé sé Tiranés né
nxjerrjen € kétij organi dhe né mbéshtetjen e tij deri né fund.
Trupi diplomatik shgiptar né Rumani ndérhyri disa heré prané
autoriteteve rumune pér vazhdimésiné e gazetés dhe pérballé
trysnisé€, prapaskenave e kérkesave té vazhdueshme té qeverisé
jugosllave, ata urdhéruan mbylljen e saj®.

Bashképunimi me regjimin e Tiranés gjeti pasqyrim dhe né
programin e gazetés “Kosova”, &€ né thelb mendojmé se pérbénte
programin e ri t€ l€vizjes kosovare dhe té Komitetit té riorganizuar
t€ Kosovés. Sipas kétij programi, kérkohe;j e drejta e vetévendosjes
pér viset e robéruara, Kosové, Caméri, konsolidimi i pavarésisé
s€ shtetit shqiptar dhe radikalizimi i reformave shogérore, njé
Magedoni autonome, kantonale, me té gjitha format politike, si
Zvicra, dhe afrimi e bashképunimi sa mé i ngushté ndérmjet tri
bllogeve, g€ “pérbénin kombin toné”, “ndérmjet Shqipérisé sé liré,
Shqipérisé s€ robéruar dhe shqgiptaréve té kolonive’°.

Ky program, né kushtet e rénies sé idesé sé& Federatés
Ballkanike dhe t€ afrimit me geveriné zogiste, paragitej mé realist.
Aty nuk pérmendej kérkesa pér bashkimin e té gjitha trojeve etnike
né nj€ shtet t€ vetém shqiptar dhe pér njé pjesémarrje té tij né njé
republiké federale ballkanike. Gjithashtu nuk béhej fjalé pér kritika
ndaj regjimit t€ Zogut. Programi déshmon pér aleanca té reja, me
organizata t€ tjera nacionaliste né Magedoni.

Ky orientim i ri sigurisht qé nuk ishte “njé marifet” pér t’u
afruar me Zogun, pér té kryer né getési direktivat e Kominternit.
Pér kété€ déshmojné disa materiale t€ botuara né revistén “Federata

* AQOSh, Fondi 251, viti 1933, dos. 227, f1.2. Shkresé e kryekonsullatés shqiptare,
Bukuresht, drejtuar MPJ t& Shqipérisé, dt. 24.7.1933, nr.prot. C.II1.3017/1.

3 “Kosova”, Kostancé, Rumani, nr. 1, 25 maj 1932. Kosova kérkon; F. Rama,
Gaz. “Kosova” e Kostancés dhe problemi i shqiptaréve té Kosovés dhe té
Magedonisé, né: “Shqiptarét e Magedonisé”, Shkup, 1993.

Ballkanike” gjaté vitit 1930, né lidhje me kthimin e kreréve té
KCK-sé né Shqipéri. Né 25 tetor 1930, KNRB botonte deklaratén
mbi Lévizjen Revolucionare t€ Kosovés. Aty stigmatizohej politika
italiane, gé “bénte té besonte”, se “Kosova mund t& ¢lirohe;j prej
Ahmet Zogut, me ndihmén e Musolinit”. Krerét e KCK-sé ajo i
quante “disa dirigjenté t€ l€vizjes kosovare”, g€ “u pérkulén dhe
u futén né njé rrugé me té lehté, t€ kapitullonin pérpara Zogut”.
Ky géndrim, sipas saj, ishte “tradhti”, se pér t€ justifikuar kété,
“ata kishin pretenduar se po shkonin n€ Shqipéri, pér t€ vazhduar
luftén brenda vijés politike t& caktuar né Deklaratén e 24 prillit
1927, dhe do té refuzonin bashképunimin me A. Zogun’'. N&
kété frymé, mé 15 janar 1931, “Liria Kombétare” botonte
deklaratén e njé “grupi revolucionar kosovar”, g€ distancohej nga
Bedri Pejani e té tjeré, i cili kthimin e tyre n€ Shqipéri e etiketonte
gjithashtu si “tradhti”*2.

Ne vitet 1932-1933, Bedri Pejani ka gené bashképunétor i rregulit
i gazetés “Kosova”. Gjithashtu ai ka marré pjes€ si anétar né
delegacionin jozyrtar shqiptar, pjes€émarrés né disa konferenca
ballkanike, zhvilluar né Bukuresht, Selanik, Stamboll etj. N& asnjé
rast nuk pérmendej se funksiononte kund Komiteti i Kosovés, B.
Pejani e té tjeré si drejtues t& tij. Pérkundrazi gazeta “Kosova”
pretendoi ose i vuri vetes si detyré t€ luante rolin e njé gendre
drejtuese t& 1évizjes kombétare né Kosové dhe trojet e tjera etnike
shqiptare jashté shtetit shqiptar. N& kété kontekst né€ faget e saj u
evidencuan dy figura té tjera, t€ cilésuara si “dy shtylla themelore
t€ saj”, Salih Vugiterni dhe Dom Gjon Bisaku, i pari drejtor i
drejtorisé pér emigrantét né geveriné shqiptare dhe i dyti figuré e
njohur né emigracion, bashkautor i njé promemorie té€ réndésishme
drejtuar sekretarit t& Lidhjes s¢ Kombeve, Erik Drymond mé 1930%.

Eshté e qarté qé Komiteti i Kosovés, zyrtarisht, nuk njihej nga
geveria shgiptare. Gjithashtu ai duhej t& vepronte né ilegalitet t&
ploté, kur shérbimet e fshehta jugosllave me siguri ndignin ¢do

31 <[ jria Kombétare”, 25 tetor 1930. Deklaraté e KNR té Ballkanit mbi lévizjen
revolucionare té Kosovés.

32 Po aty, 15 janar 1931.Deklaraté e njé grupi revolucionar kosovar.

33 “Kosova”, 28 maj 1933. Gj. Bubani, Né vitin e dyté.

hap t€ tij me vémendje t& madhe. Ndérkohé burimet dokumentare
flasin se, n€ vitet 1930-1933, ai vepronte aktivisht, né lidhje me
figura t€ tjera drejtuese publike té 1&évizjes kosovare si dhe me
rrymén e quajtur “irredente kosovare prozogiste”. Konkretisht,
n€ 2 janar 1932, legata italiane né Vjené e quante Komitetin e
Kosovés, si “organizata mé e shquar e brendshme
revolucionare™*. Eshté periudha kur geveria italiane ishte né
kulmin e veprimtaris€ s€ saj, né kérkim té bashképunimit té
Komitetit t€ Kosovés me organizatén maqedone-bullgare, VMRO,
q€ vepronte aktivisht kundér shtypjes respresive serbe. Sipas
burimeve arkivore italiane, hulumtuar nga studiuesi Izber Hoti,
ajo shtoi kontaktet e saj me veprimtarin e shquar kosovar, ende
né€ emigracion, Hasan Prishtinén, pér té arritur kété bashképunim,
filluar g€ né vitet 1920-1924. Ndérkohé Hasan Prishtina ishte né
nj€ aktivitet kulmor kombeétar. Ai gjende;j gjithandej, né Stamboll,
n€ Bukuresht, né Sofie, né Kostancé, né Romé etj. U pé€rpoq té
riorganizonte mbi baza té shéndosha Komitetin e Kosovés, té
krijonte komitete lokale né Kosové dhe né qytete té€ ndryshme
shqiptare né Maqgedoni, té bashkévepronte veprimtaring e tyre
me VMRO-ng, t€ mbéshteste gazetén “Kosova”, té frenonte
shpémguljet e detyruara masive té shqiptaréve né Turqi etj*.

Drejtimet e kétij aktiviteti déshmojné se Hasan Prishtina, né
linjat themelore, nuk ka vepruar né ményré té pavarur, se ka
mbajtur lidhje me kreré té€ 1évizjes kosovare né shtetin shqiptar
dhe né Kosové, duke géndruar né pikat themelore té programit
dhe té politikave té reja té saj.

Pér shumé faktoré nuk u arrit njé marréveshje bashképunimi
me VMRO-né. Mbyllja e gazetés “Kosova” n€ gershor 1933 dhe
vrasja e Hasan Prishtinés, mé 14 gusht 1933 né Selanik?®, té cilat
pérkojné né kohé, ishin goditje té rénda pér 1évizjen kombétare
kosovare. Mbas késaj duket se ka njé rénie t&€ dukshme té
aktivitetit té saj. Megjithaté, ka té€ dhéna gé né vitin 1934 Komiteti

* 1. Hoti. Qéndrimi i diplomacisé italiane ndaj Shqipérisé dhe shqiptaréve
(1930-1941). Prishting, 1997, f.141. Po aty, f.118, 119, 141-142.

¥ Po aty, £.118, 119, 141, 142.

* A. Haxhia, Hasan Prishtina dhe lévizja patriotike e Kosovés, Tirané, 1968,
£.270.

147



i Kosovés ka vazhduar punén kundér shpémguljes sé& detyruar té
popullsisé kosovare. N& vitin 1936, Ministria e Punéve té Jashtme
t€ Jugosllavisé informonte se Komiteti i Kosovés ishte riorganizuar
né Vloré me né krye Salih Vugiternin, se ishin vérejtur orvatje qé
nj€ komitet i tillé t&€ formulohej dhe né Kosové, té béhej agjitacion
qé€ askush nga shqiptarét t&€ mos shpérngulej prej Jugosllavisé, se
organet e zbulimit po pérpiqeshin t& zbulonin kété veprimtari etj.>”

Sidoqofté &shté njé periudhé jo e garté pér veprimtariné e
Komitetit t€ Kosovés, pér drejtuesit e saj, pér marrédhéniet e
ndérsjella me geveriné e Zogut, me grupime té tjera politike
kosovare né emigracion etj. Jané probleme té ndérthurura dhe
shtrohen pyetje, qé éshté e véshtiré tani pér tani t’u japésh
pérgjigje.

Jan€ momente kur Bedri Pejani ishte distancuar publikisht nga
Ahmet Zogu, ka marré pjesé né Kryengritjen e Fierit té vitit 1935,
€shté arrestuar dhe né vitin 1937 ka emigruar pérséri né Francé,
pér t’u rikthyer n€ Shqipéri pas pushtimit t& vendit, né vitin 1940.
Sipas tij, Komiteti i Kosovés veproi né vazhdimési, i riorganizuar
deri né vitin 1943, me krijimin e Lidhjes Popullore Kosovare3.

*
* *

Nga parashtrimi i mésipérm nuk pretendojmé aspak njé trajtim
t€ ploté, krejtésisht t€ sakté e té argumentuar pérfundimisht.
Qé€llimi yné ishte mé tepér t€ ndértonim sadopak njé kuadér té
¢€shtjes né fjalé, g€ do t€ mbushet e do té plotésohet gradualisht.
Ai synon gjithashtu t& shérbejé si ngacmim, pér té sensibilizuar
meé tej historiografiné shqiptare pér hulumtime té€ métejshme né
arkivat vendase dhe sidomos ato t& shteteve fqinje e té tjeré.

Por njé gj€ mund ta themi me siguri. Komiteti i Kosovés, me
gjithé zigzaget e tij, ka gené i pranishém né 1évizjen kombétare jo
vetém né vitet 1925-1930, por edhe mé tej. Ai ka mbajtur gjallé
¢éshtjen kosovare, né€ veganti, dhe até shqiptare, né pérgjithési,

37 P. Nushi, Né vend té parathénies, né librin e H. Bajramit, “Débimi...”, £.35-36.
3% H. Bajrami, Bedri Pejani..., f.114.

duke luftuar sidomos pér sensibilizimin e faktorit ndérkombétar
kundér politikave shoviniste serbe ndaj popullsisé shqiptare né
Kosové e né trojet e tjera shqiptare né Jugosllavi, pér t€ frenuar
terrorin e ushtruar ndaj saj, shpronésimin dhe shpémguljet masive
e sistematike né Turqi a vende t€ tjera.

Krerét e Komitetit t& Kosovés u treguan diplomaté, pragmatisté
e t& hapur ndaj bindjeve politike t€ bashképunétoréve té tyre, t&
institucioneve, té organizatave e t€ organizmave politike shqiptare
e t& huaja, gjithnjé duke véné né plan t& paré parimet themelore
pér té cilat vepruan gjaté gjithé jetés: ¢lirimin e Kosovés, zbatimin
e parimit t& vetévendosjes nga popullsia e saj dhe zgjidhjen e
céshtjes kombétare né pérgjithési.

